
Rezime/Abstract

Magistarski rad pod naslovom »Utjecaj Novog sporazuma o kapitalu na upravljanje kreditnim rizikom banaka« urađen je
na 170 stranica A4 formata, od čega se 159 stranica odnosi na osnovni tekst, 9 stranica na popis korištene literature, te
dvije stranice na popis slika, tabela i grafikona. Rad sadrži i priloge koji nisu numerisani. Uz uvod, zaključna razmatranja,
popis korištene literature popis slika i tabela, te priloge, strukturu rada čine četiri međusobno povezana dijela u kojima se
vrši razrada i verifikacija centralne istraživačke hipoteze i realizuju opšti i operativni ciljevi istraživanja. U popisu korištene
literature navode se 147 različita izvora (knjige, publikacije, izvještaji i članci, magistarski radovi i doktorske disertacije,
(pod)zakonska regulativa, te brojne Internet stranice). Takođe, u radu je sadržano 16 slika, 33 tabele i 22 grafikona. S
razvojem investicionog bankarstva javila se potreba za modifikacijom postojećeg supranacionalnog supervizorskog režima
za banke, posebno kroz obuhvatanje novih standarda za upravljanje adekvatnošću kapitala. Za razliku od tradicionalnog,
komercijalnog bankarskog poslovanja, snažna ekspanzija investicionog bankarstva utjecala je na širenje spektruma rizikâ
sa kojima se banke susreću, ali paralelno s tim i na kreiranje i korištenje instrumenata kojima banke nastoje upravljati
rizicima i kontrolisati ih. Predmet istraživanja u radu usmjeren je na komparaciju tradicionalnog upravljanja kreditnim
rizikom sa novim načinima transfera kreditnog rizika i njihovim implikacijama na kreditni portfolio banaka, a u skladu sa
primjenom Novog sporazma o kapitalu (tj. Bazela II). Stoga se opšti cilj rada odnosi na proučavanje metoda i instrumenata
koje banke na razvijenim finansijskim tržištima koriste, u skladu sa principima Bazela II, kako bi unaprijedile upravljanje
kreditnim portfolijom i svojom kreditnom izloženošću, a sve u svrhu boljeg kontrolisanja kreditnog rizika, uz formulisanje
odgovarajućih preporuka i smjernica za bh banke, koje su takođe od nedavno obavezne na postupnu implementaciju
principa Bazela II, te ispitivanje do koje mjere su ti principi implementirani u bh bankarstvu. Ključne riječi: kreditni
portfolio, kreditni rizik, proces upravljanja kreditnim rizikom, adekvatnost kapitala, Bazel II, kreditni derivati, globalna
finansijska kriza

